
Sumariu Ezekutivu

Konstituisaun garante liberdade ba fiar no kultu no ba instrusaun relijioza.
Organizasaun relijioza sira bele rejista ho governu tuir regulamentus previstus
ba 6rgaun korporativu sira sein fins lukrativus. Lideransa musulmanu relata
kona-ba diskriminasaun hasoru Musulmanu sira ne’ebé hakarak tama ba iha
pozisaun sira iha funsaun publiku. Maske lejizlasaun tinan 2017 aprova ona fo
rekofiesimentu ba dokumentu sira husi grupu relijiozu minoria sira, grupu sira
ne’e kontinua relata kona-ba asidente sira tha ne’ebé funsionariu publiku sira
lakohi simu sertidaun kazamentu ka naximentu emitidu husi organizasaun
relijiozu sira seluk ne’ebé 1a’os husi Igreja Katolika. Grupu 1a’os-Katéliku sira
relata katak mosu tensaun kona-ba alokasaun la hanesan ba fundus governu
nian.

Grupu Protestante ida hatama keixa ba iha tribunél lokal sira hafoin
komunidade lokal ida rejeita sira uza rai hodi harii igreja ida.

Embaixada Estadus Unidus Amérika hasoru malu regularmente ho governu nia
ofisial sira, inklui ho Gabinete Primeiru Ministru nian, hodi koalia kona-ba
problemas relijiozu sira, hanesan diskriminasaun iha prosesu rekrutamentu ba
funsaun pabliku, rekofiesimentu ba dokumentus relijiaun minoria sira nian, no
alokasaun orsamentu ba diferente grupu minoria sira.

Seksaun I. Demografia Relijioza

Governu Estadus Unidus Amérika halo estimasaun ba total populasaun
hamutuk tokon 1.3 (Kalkulu fulan Jullu tinan 2018). Tuir sensu tinan 2015,
populasaun porsentu 97.6 mak Katoliku, porsentu 1.96 mak Protestante no
menus hosi porsentu 1 mak Musulmanu. Denominasaun sira Protestante nian
mak hanesan Assembleia de Deus, Batistas, Presbiterianus, Metodistas,
Adventistas Loron Hitu, Pentekostas, Sasin sira ba Jeov4, no Igreja Vizaun
Kristaun. Iha mds kongregasaun ki'ik oin-oin 1a’os Protestante. Sidadaun barak
maos mantein fiar no pratika animista sira ne'ebé lao hamutuk ho sira-nia
afiliasaun relijioza monoteistika.

Seksaun Il. Estatutu husi Governu nia Respeitu ba Liberdade Relijioza

Enkuadramentu Juridiku

Konstituisaun preve liberdade ba fiar, relijiaun, no kultu no f6 sai ho espesifiku
liu tan katak: "konfisaun relijioza sira haketak husi Estadu.” Konstituisaun mos
bandu diskriminasaun bazeia ba relijiaun no garante tantu direitu objesaun ba
fiar no liberdade atu hanorin relijiaun saida deit. Konstituisaun proteje liberdade
relijioza iha situasaun deklara estadu sitiu ka estadu emerjénsia.

Estadu laiha relijiaun ofisial; maske nune'e, konstituisaun louva Igreja Katdlika
ninia partisipasaun iha esforsu sira ba libertasaun nasional. Konkordata ida
entre governu ho Santa Sé estabelese kuadru juridiku ida ba kooperasaun, f6
autonomia ba Igreja Katoélika harii no jere eskola sira, fornese benefisiu fiskal,
salvaguarda Igreja nia patriméniu istériku kultural, no rekoriese ninia
misionariu estranjeiru sira-nia direitu atu serbi iha pais ne’e.

Organizasaun relijioza sira ne'ebé halo deit servisu relijiaun nian la presiza
rejista ho governu no bele hetan estatutu isensaun ba impostu husi Ministériu
Finansas. Organizasaun relijioza sira ne'ebé buka atu loke eskola privada ka 6
prestasaun servisu komunidade sira seluk, tenke rejista hanesan entidade
korporativu 1a’os lukrativu liuhusi Ministériu Justisa nia Diresaun Nasionél ba
Rejistu no Notariadu (DNRN), ho hatama estatutu 6rganiku asosiasaun nian no
dokumentasaun relevante sira seluk. Lei ezije rejistu ketak ida ho Ministériu
Interior ba asosiasaun sira ne’ebé ho membrus kompostu prinsipalmente husi
ema estranjeiru, inklui organizasaun relijioza, tenke aprezenta sira-nia estatutu
organiku hodi prova katak sira iha kbiit atu hala'o sira nia atividade, no
reprezentante dezignada ida nia naran. Atu bele hetan nimeru identifikasaun
fiskal, organizasaun tenke rejista uluk ho Ministériu Justisa no depois lori
rejistu refere ba Servisu Rejistu no Verifikasaun Emprezarial, ajénsia ba
rejistrasaun negdésiu nian. DNRN tuir mai emiti sertifikadu ida no legalmente
rekofiese organizasaun ne’e.

Ministériu Edukasaun klasifika estudu relijiaun nu’udar disiplina eletivu
opsiondl iha eskola publiku sira. Eskola barak liu iha nasaun ne’e maka publiku
maske Igreja Katolika mos mantein rasik ninia eskola privadu sira.

Lei estadu nian estabelese katak "ema estranjeiru sira la bele fornese asisténsia
relijioza ba forsa defeza no seguransa, eseptu iha kazu sira ho nesesidade
absoluta no urjénsia.” Misionariu sidadaun estranjeiru sira no figura relijioza
sira seluk hetan isensaun ba (la selu) kustu normal rezidénsia no vistu nian.
Regulamentu vistu sira ne’e aplika ho hanesan ba traballador relijiozu
estranjeiru hotu-hotu, la haree ba afiliasaun relijioza.

Pais ne’e adere ba Konvensaun Internasional kona-ba Direitus Sivil no Politika.

Governu nia Pratika sira

Lideransa Musulmanu sira relata kona-ba diskriminasaun hasoru Musulmanu
sira ne’ebé hakarak tama ba iha pozisaun sira iha funsaun pabliku, tanba haree
ba sira-nia naran sira inklui akontese mos iha Polisia Nasional no Forsas
Defezas, nomos pozisaun médiku sira iha ospital lokal sira.

Maske lejizlasaun tinan 2017 aprova ona rekofiesimentu dokumentus relijiaun
minoria nian, lider sira Musulmanu no Protestante husi relijiaun minoria sira
dala ida tan relata kona-ba notériadu publiku lakohi simu sertidaun kazamentu
no sertidaun naximentu husi organizasaun relijiozu sira seluk, eseptu husi Igreja
Katdlika, hanesan dokumentu apoiu ba matrikula iha eskola sira no rejista iha
aktu ofisial sira seluk. Tuir lider sira ne’e aktu refere mosu ho baze iha
situasaun espesifiku ida, 14’os sistematiku, no autoridade sira rezolve ona
insidente sira ne’e liuhusi koalia problema refere ho diretor gabinete notariadu
nian. Aleinde ne’e, grupu relijiozu minoria barak maka seidauk hatene kona-ba
lejizlasaun tinan 2017 ne’e. Rejistu naximentu no kazamentu iha governu
kontinua disponivel, maibé numeru rejistu sivil kontinua relativamente ki'ik,
kompara ho rejistu ba relijiaun nia sertidaun sira. Lider relijiozu minoria sira
hasoru malu ho primeiru-ministru iha loron 6 fulan Novembru no diskute kona-
ba rekofiesimentu ba sertifikadu sira 14’ 0s-Katdliku no propoin alterasaun ida
tan ba lejizlasaun tinan 2017 ne’ebé aprova kona-ba rekofiesimentu ba
dokumentu minoria relijioza sira seluk. Lider Protestante no Musulmanu dehan
sira sei kontinua hodi envolve Gabinete Prezidente no Primeiru-Ministru atu
rekofiese sertifikadu sira 14’0s-Katoliku, hanesan previstu iha lei tinan 2017.

Gabinete Primeiru-ministru fé alokasaun orsamentu ida ba Timor-Leste nia
Konferénsia Episkopal Katéliku no transfere fundus $1.5 miliaun ba dioseze
ida-idak husi dioseze tolu nasaun ne’e nian. Termu sira kona-ba konkordata ho
Santa Sé maka regula dotasaun ne’e. Dotasaun orsamental sira ne’ebé aloka
diretamente ba Igreja Katolika dala ida tan hamosu tensaun balun ho grupu
relijiozu 18’ os-Katdliku, haktuir lider relijiozu minoria sira. Katoliku no grupu
relijiozu sira seluk, hotu-hotu bele aplika, hamutuk ho organizasaun sira seluk,
ba parte ida husi governu nia fundus $3.5 miliaun ne’eb¢ aloka ketak ba
organizasaun sosiedade sivil sira durante tinan ida nia laran. Tuir ofisial ida iha
Gabinete Primeiru-Ministru, fundu refere apoia ona konstrusaun Protestante nia
igreja ida no konstrusaun orfanatu ida iha komunidade Muslumanu nia masjid
ida. Tuir lider Muslumanu ida, orfanatu ida ne'e mak Uniku projetu Izlamiku
nian ne’ebé Gabinete Primeiru-Ministru fo ona apoiu durante tinan ne’eba nia
laran.

Loron feriadu katoliku nian barak maka sai mas feriadu nasional, no lider
relijiozu Katoliku sira prezide beibeik governu nia seriménia sira.

Seksaun I11l. Estatutu husi Sosiedade nia Respeitu ba Liberdade Relijioza

Lider sira Igreja Katolika nian no komunidade Protestante no Musulmanu
ne’ebé hela kleur ona relata dala ida tan kona-ba kooperasaun no relasaun
ne’ebé di’ak entre grupu relijiozu sira.

Tuir misionariu Protestante Brazileiru ida, ema sira ne’ebé muda fiar husi
animizmu no Katolisizmu ba fali Protestantizmu hasoru presaun, prekonseitu,
diskriminasaun, no “perseguisaun” husi familia, maluk sira, no sosiedade. Xefe
seminériu Katdliku iha Dili deskreve evanjelista sira hanesan “ameasa” ida ba
Igreja Katélika maibé nia mds dehan katak ema kiak sira reja ho no simu ajuda
husi parte rua hotu, tantu Katoliku sira no evanjelista sira.

Grupu Protestante ida hatama keixa ba iha tribunél lokal sira hafoin nain ba
propriedade lokal ida rejeita atu faan rai ba sira hafoin rona katak sira planea atu
harii igreja Protestante ida.

Organizasaun relijioza barak, inklui Igreja Katolika no grupu relijiozu minoria
sira, simu ona osan ajuda lubuk ida husi doador estranjeiru sira.

Seksaun IVV. Governu Estadus Unidus Amérika nia Politika no
Kompromisu

Embaixada Estadus Unidus Amerika hasoru malu regularmente ho governu nia
ofisial sira, inklui ho Gabinete Primeiru Ministru nian, hodi koalia kona-ba
problemas relijiozu sira, hanesan diskriminasaun iha prosesu rekrutamentu ba
funsaun pabliku, rekofiesimentu ba dokumentus relijiaun minoria sira nian, no
alokasaun orsamentu ba diferente grupu minoria sira.

Embaixadora Estadus Unidus Amérika hasoru malu ho Bispu Katoliku no
lideres komunidade Musulmanu no Protestante nian no reprezentante sira hodi
koalia kona-ba estatutu toleransia relijioza iha sosiedade lokal.

